
Carteé nabéqueé'é San Pablo lu
Filemon

Quéque'e Pablo carté ré' lu Filemon

1 Na Pablo nantua prési purqué rlud'ahia
diza'qué shté Cristo Jesus. Quéquéa'a carté ré'
junté con Timoteo nand béchi sa' hia'a. Quéquéa'a
lul, Filemon, nal tubi naruné compafi 1é'é na'a lu
dchi'ni. Nalé rac shtu'u na'a 1€'él.

2 Nu quéquéa'a carté ré' lu grupé shté shmeéné
Jesus nardéd lidchil nu quéquéa'a lu Apia, zané
na'a, nu Arquipo, el qué naruné comparii 1é'é na'a
lu dchi'ni.

3 Gulé bé'né recibir bendicion nu gulé cuedchi
ldu'u té por Dios, Shtada'a, nu por Dadé Jesu-
cristo, Shlama'a.

Amor nu fe shté Filemon
4Siempreé rdé'a graci lu Dios shténa iuré réagna
ldua'a 1€'él, nu rna'ba lu Dios por 1€'él
5 purqué binia nalé rac shti'ul Dadé Jesis nu

nalé rialdi 1du'ul shti'dzé mé nu rac shtd'ul gréte'

shméné Dios. o ) ]
6 Rna'ba Iu Dios de qué guédubi tiempé nanu

lugar paré guadi'dzél diza'qué lu ra méné. Nu
rna'bé na'a lu mé té gac bé'al gré ra bendicion
nadapa'a purqué unidé na hia'a con Cristo Jesus.

7 Nalé béséquité 1du'ul na nu rac shtua'a guna

sirvé lu Dadé Jesdis mds purqué nanéa de qué rac
shti'ul ra shméné Jesus. Filemon bécha, rquité

ldua'a purqué ra shméné Jesus napé rall mas
animo paré ra cusé shté Jesus por lo qué nabémél
por 1é'é rai'.

Rna'bé Pablo tubi favuré lu Filemon

8 Por ni nu purqué nahia poshté shté Cristo,
napa dereché paré guénib&'ahia 1€'€l lo qué
naruneé tucaré gunél

9 peré mejuré quéhuna ruégué lul purqué rac

shti'ul na nu rac shtua'a le'él. Na Pablo nahia
meé gushé, peré iurne' nanua prési purqué nahia

shméné Cristo Jesus.

10 Rna'ba tubi favuré lul paré Onésimo nana
ziqué shinia; guqui' shméné Jesus mientras nanda
lachiguibé.

11 Antsé Onésimo guquéll ziqué tubi muzé
shténél nadé rlluf'idi'i peré iurne' nadi'ill zni;
gunéll cumplir narac shtu'ul nu zac lo qué narac
shtua'a.

12'Quégshe'lda 1€'i' lul; bémé recibir 1€'i' con
bien purqué nalé rac shtua'a 1&'éll.

13 Rac shtua'a néanénull na ndé'é paré guéa'néll
shlugarél.  Guni' sirvé mientras nanua preési
purqué bélud'ahia diza'qué.

14 Peré adé rac shtu'udia'a guna tubi cusé sin
permisi shténél té paré 1&'é favuré nacagna'ba lul
gunédi'ilin por la fuersé sino por volunté shténél.

15 Tal vez Onésimo bésa'néll 1€'él por du'pé
tiempé té paré iurne' gunél recibir 1€'I' lidchil paré
siempre.

16 Hia adé réabridi'ill ziqué muzé no mas sino
mejuré qué tubi muzé; bé'né recibir 1€1' ziqué

tubi shméné Jesus narac shtu'ul. Nalé rac shtua'a
1€'1' peré 1€'él rac shtd'ul 1€'éll mas, 1édé nid'asédi'i
ziqué muzé nabéabri lidchil sino ziqué béchil
nana unidé con Dadé Jesucristo.

17 Ziqué nanél quéhunénu hia'a shchini mé;
bé'né recibir 1€'é Onésimo cumé ziqué mizmeé na.

18 Si talé béméll mal lul, u si talé nazé'bill dumi,
guni'i lua blac dumi bid'all, guéguillahin.

19 Na Pablo quéquéa'a carté ré' con prupi
guiahia; na guéguilla cuendé shté Onésimo aun-
qué runé tucaré gunél cusé ru'bé paré na; napél
vidé eterné purqué biadi'dza lul diza'qué.

20 Nia béchi, bé'né favuré ré' paré na por amor
shté Dios. Béséquité ldua'a por amor nanapél paré
Dadé Jesucristo.

21 Quéquéa'a lul purqué napa seguré de qué
gunél cuendé shti'dza nu rac bé'ahia de qué gunél
masru'u de lo qué narna'ba lul.

22 Mizmé tiempé bé'né preparar tubi cuarté
caté guéquérelda purqué québeza guné mé lo qué
naquégna'bé té luhi'; gueldé guénahia l1€'é té.

Rialu carté ré' con tubi saludé

23 Epafras quégshé'ldéll saludé paré 1é'é€ té nu
zac 1&'éll nanull lachigui'bé ndé'é purqué rialdi
ldu'ull diza'qué.

24 Nu Marcos nu Aristarco, nu Demas con
Lucas, quégshe'ldé rai' saludé. Quéhuné rai'
compafii na lu shchi'ni Jesus.

25 Rac shtua'a de qué favuré shté Dios guéa'né
con lé'é té. Amén.

